
Cofinanciado por:

BOA PRÁCTICA

Acompañamento integral ao emprendedor na 

Mancomunidade do Val do Txorierri

Entidade promotora:

Txorierri Egaz (Mancomunidade do Val de Txorierri)

http://somostxorierri.com/

Descrición da práctica:

Acompañamento integral a persoas emprendedoras durante todo o proceso, desde a idea 

ata a consolidación trala posta en marcha. Contempla as seguintes actuacións:

Asesoramento 

pre-proxecto
Formación Localización

Financiamento
Axudas e 

subvencións

Apoio á 

consolidación

Cofinanciado por:

ASPECTOS RELEVANTES DA BOA PRÁCTICA

 Contempla todas as etapas do acompañamento á persoa emprendedora, desde 

incluso antes de que exista o proxecto (dispoñendo de modelos para a definición 

dun pre-proxecto a partir dunha idea, de cara a determinar si esta supón unha 

oportunidade real de negocio).

 En materia de financiamento, máis alá do asesoramento para o acceso a axudas e 

subvencións das administracións públicas, ofrece produtos financeiros en 

condicións preferentes de mercado, froito da negociación da mancomunidade con 

entidades financeiras presentes no seu contorno.

Cofinanciado por:

ASPECTOS RELEVANTES DA BOA PRÁCTICA

 Dentro do servizo préstase especial atención a un aspecto moi relevante e polo 

xeral pouco atendido: apoiar á persoa emprendedora á hora de buscar e 

seleccionar unha localización axeitada en función do tipo de actividade a 

desenvolver, facilitando inicialmente o acceso a viveiros de ámbito municipal ou 

supramunicipal acordes coas necesidades específicas do proxecto.

 O apoio, que é personalizado, non remata unha vez constituída a empresa, senón 

que continúa coa prestación dun servizo orientado  á consolidación, sempre que a 

empresa se emprace, unha vez finalizada a etapa de lanzamento, no ámbito 

territorial da Mancomunidade do Txorierri.

Cofinanciado por:

BOA PRÁCTICA

Dinamización local e formación a persoas 

emprendedoras con Google

Entidade promotora:

Google Inc

https://activatuciudad.withgoogle.com/

Descrición da práctica:

Práctica desenvolta xunto con universidades de toda España, que procura conseguir un 

dobre obxectivo:

 Achegar a estudantes das universidades con vocación emprendedora e competencias 

dixitais á realidade da xestión diaria dos negocios, acompañada de formación específica.

 Introducir aos negocios locais na economía dixital, axudándolles a desenvolver unha 

presenza online acorde ás circunstancias específicas de cada caso.

Cofinanciado por:

ASPECTOS RELEVANTES DA BOA PRÁCTICA

 Diríxese de forma exclusiva a un segmento de poboación de alta cualificación, de 

forma que contribúe en maior medida a rendibilizar o talento que existe nas 

universidades españolas.

 Require da inmersión das persoas participantes na realidade da xestión dos 

negocios locais, apoiando a pemes do seu contorno e coñecendo así, de primeira 

man, a realidade da súa xestión.

 O programa compleméntase con formación que a persoa participante ten que 

“gañar”, xa que co seu asesoramento acumula puntos para “subir de nivel”. Isto 

permite destacar a aquelas persoas que realmente teñen un carácter máis proactivo

e emprendedor.

 Axuda a dinamizar as pemes do seu contorno, que reciben asesoramento gratuíto e 

apoio para definir e poñer en marcha a súa presenza dixital, comezando os seus 

primeiros pasos no eido da economía dixital.

Cofinanciado por:

BOA PRÁCTICA

Manual de emprendemento con descrición e 

análise de casos reais de éxito

Entidade promotora:

Axencia Vasca de Desenvolvemento Empresarial - SPRI 

http://www.spri.eus/es

Descrición da práctica:

O SPRI (Axencia Vasca de Desenvolvemento Empresarial) conta cun “Manual básico para 

emprender” que resulta “básico” non pola súa sinxeleza senón por todo o contrario, xa que é 

un completo compendio de todo aquilo que a persoa emprendedora pode precisar desde a 

mesma orixe do negocio ata o comezo da súa andaina como empresa.

Dentro dos seus contidos hai dous que resaltan sobre os que son contidos habituais neste 

tipo de manuais, como son a “análise de casos reais” e o “documento de seguimento” no que 

a persoa emprendedora pode levar actualizado o control do seu propio proceso.

Cofinanciado por:

ASPECTOS RELEVANTES DA BOA PRÁCTICA

 Un dos riscos dos manuais de apoio ao emprendemento é o de quedar nun marco 

excesivamente teórico dos aspectos necesarios para poñer en marcha un negocio, 

pero no caso deste manual do SPRI, soluciona este potencial problema logrando 

achegar unha perspectiva máis práctica.

 Ao conter un apartado dedicado ao coñecemento, descrición e análise de casos de 

emprendemento reais, as persoas emprendedoras que consultan o manual poden 

obter unha información máis precisa e detallada da importancia dos diferentes 

apartados ao recibir inputs directamente de persoas que, como elas fan agora, 

puxeron anteriormente en marcha as súas iniciativas, pudendo evitar cometer os 

erros que estas cometeron.

 Ao contar cun documento de seguimento incita á acción ás persoas emprendedoras 

e vainas guiando ao longo de todo o proceso requirido para a posta en marcha dos 

seus proxectos, sendo conscientes en todo momento da súa situación.

Cofinanciado por:

Cofinanciado por:

BOA PRÁCTICA

Orientación laboral orientada a competencias 

na Mancomunidade do Val do Txorierri

Entidade promotora:

Txorierri Egaz (Mancomunidade do Val de Txorierri)

http://somostxorierri.com/

Descrición da práctica:

O departamento de Orientación Laboral de EGAZ 

Txorierri ten desenvolto un cuestionario que permite, 

para calquera persoa orientada, identificar o seu 

perfil con relación ás 10 competencias que se teñen 

considerado como claves por parte do seu persoal, 

completando os perfís e mellorando a os resultados 

da intermediación laboral.

Cofinanciado por:

ASPECTOS RELEVANTES DA BOA PRÁCTICA

 O apoio a persoas demandantes de emprego por parte de EGAZ Txorierri non se 

limita ás clásicas accións de orientación laboral, senón que conta con innovadoras 

ferramentas que permiten ás persoas demandantes potenciar os seus perfís, á vez 

que as empresas interesadas en contratar a novo persoal poden axustar mellor as 

súas ofertas en función dos requisitos competenciais do posto.

 As persoas demandantes, en función dos resultados do test de competencias, 

obteñen unha visión clara da súa posición en relación a cada unha das 10 

competencias medidas, pudendo establecer accións de formación e mellora da 

empregabilidade específicas para aquelas que resulten do seu interese e nas que 

obteña as menores puntuacións.

 Pola súa banda, as empresas poderán establecer requisitos máis alá da formación 

e experiencia, téndose demostrado que as competencias que posúe unha persoa 

supoñen un mellor predictor do seu desempeño laboral futuro na organización.

Cofinanciado por:

BOA PRÁCTICA

Programa de traballo con apoio da Fundación 

Amadip Esmet

Entidade promotora:

Fundación Amadip Esmet

http://empleo.amadipesment.org/

Descrición da práctica:

A Fundación Amadip Esmet traballa na integración de persoas con discapacidade intelectual 

mediante un programa de emprego con apoio que inclúe un completo catálogo de medidas 

que se estruturan en:

 Actuacións previas á contratación, tanto na empresas como coa persoa discapacitada.

 Actuacións posteriores á contratación, coa asignación dun titor que acompaña tanto á 

persoa traballadora como á empresa, para resolver as súas dúbidas e propoñer solucións 

ás problemáticas que poidan xurdir.

Cofinanciado por:

ASPECTOS RELEVANTES DA BOA PRÁCTICA

 Para posibilitar a integración destas persoas con discapacidade, realízanse unha 

serie de actuacións previas na empresa que pasan por analizar os diferentes postos 

de traballo e determinar cales poderían ser desempeñados por persoas con estas 

condicións, favorecendo as adaptacións físicas cando estas son requiridas.

 Para cada posto identificado con potencial para ser ocupado por unha persoa con 

discapacidade faise unha minuciosa descrición de funcións e responsabilidades, 

que se emprega con posterioridade para definir os perfís a seleccionar.

 Nos primeiros días de contratación, o titor non só se centra na formación específica 

do posto, senón que contempla tamén as actitudes sociolaborais necesarias.

 O titor mantén o contacto de xeito permanente coa empresa e persoa contratada e, 

ao remate da experiencia, elabora unha avaliación na que ten en conta a opinión de 

todas as partes implicadas (traballador, empresa e compañeiros de traballo).

 A asistencia do titor é gratuíta para a empresa durante todo o proceso.

Cofinanciado por:

BOA PRÁCTICA

Proxecto Hazilan: selección e formación de 

persoal a medida por GARAPEN

Entidade promotora:

Asociación Vasca de Axencias de Desenvolvemento - GARAPEN

http://www.garapen.net/public_home/ctrl_home.php

Descrición da práctica:

O proxecto baséase nunha actuación en 4 fases:

Activar á persoa cualificada
Formación personalizada para activar capacidades. As 

persoas participantes son apoiadas por un coach.

Formar no posto de traballo
Formación especializada para un posto de traballo concreto, 

en empresas con necesidades de contratación.

Prácticas na empresa
Experiencia real de acordo co perfil profesional, a través de 

práctica en empresas apoiada por titora da propia empresa.

Mellora do talento na empresa
Mellorar a capacidade profesional a través da participación 

en proxectos en empresas interesadas en novas actividades

Cofinanciado por:

ASPECTOS RELEVANTES DA BOA PRÁCTICA

 Realízase un traballo previo de identificación de necesidades reais das empresas 

do contorno para identificar os perfís cos que se vai traballar. A finalidade é 

conseguir a inserción laboral nestas empresas.

 Na formación non só se traballan competencias do psoto, senón tamén outros 

aspectos de grande relevancia para a inserción laboral como son a motivación, a 

iniciativa, a comunicación ou o traballo en equipo.

 A propia empresa ten que implicarse no desenvolvemento da práctica e a 

formación, designando unha persoa que actuará como titor para a supervisión e 

seguimento da evolución do proxecto de inserción.

 Na fase de talento e proxectos na empresa, as accións céntranse nos proxectos 

que resultan de interese estratéxico para as axencias de desenvolvemento, que 

neste momento son os de internacionalización, os de innovación e os de novas 

tecnoloxías.

Cofinanciado por:

BOA PRÁCTICA

Proxecto Mentoring de desenvolvemento 

profesional da USC

Entidade promotora:

Universidade de Santiago de Compostela - USC

http://www.usc.es/gl/proxectos/mentoring/index.html

Descrición da práctica:

O proxecto ten como obxectivo apoiar a persoas estudantes próximas á súa incorporación 

laboral para o seu desenvolvemento profesional, poñendo en contacto a estudantes de 

mestrado, graduados ou no último ano de grao, con directivos de empresas e profesionais 

que actúan como mentores, co fin de que estes poidan orientalos e apoialos na busca de 

emprego, e no desenvolvemento da súa carreira profesional.

Cofinanciado por:

ASPECTOS RELEVANTES DA BOA PRÁCTICA

 O proxecto está dirixido á capacitación e desenvolvemento profesional de persoas 

mozas con alta cualificación, procurando a rendibilización dos perfís máis completos 

e do talento existente na Universidade de Santiago de Compostela.

 Pon en contacto a estudantes de últimos anos ou de recente titulación coa realidade 

do mundo laboral, a través de persoal directivo de empresas relevantes.

 A cada estudante se lle asigna un titor tras un proceso de matching, para garantir 

que entre ambos se producirá un nivel de entendemento e interacción axeitados.

 O mentoring desenvólvese como un proceso dinámico e adaptativo, mediante 

reunións nas que se planifican obxectivos e accións entre o titor e a persoa, e se 

realiza seguimento dos avances realizados desde a última. Existe un compromiso 

previo dun número mínimo de reunións por ambas partes (5 reunións) nos 

seguintes 5 meses ao comezo do proxecto.

 Ao rematar a experiencia se realiza unha avaliación a ambas partes implicadas.

Cofinanciado por:

BOA PRÁCTICA

Lanzadeiras de Emprego e Emprendemento 

de Santa María la Real

Entidade promotora:

Fundación Santa María la Real

http://www.lanzaderasdeempleo.es/

Descrición da práctica:

As Lanzadeiras de Emprego e Emprendimiento representan unha nova filosofía na 

intervención do desemprego, con base na acción e o traballo en equipo. O traballo 

desenvólvese en sesións de coaching nas que se traballa a intelixencia emocional, a 

comunicación e a creatividade; se coñecen novas técnicas de elaboración e presentación de 

currículos, se analiza como afrontar as entrevistas de traballo a través de diversas 

dinámicas, desenvolven mapas de empregabilidade e apréndese a traballar a marca 

persoal, a diferenciarse e a situarse mellor no mercado laboral.

Cofinanciado por:

ASPECTOS RELEVANTES DA BOA PRÁCTICA

 Nas lanzadeiras trabállase en sesións de coaching en equipo, pero atendendo as 

particularidades de cada persoa, de xeito que non se preconfigura un itinerario 

dirixido cara ao emprego por conta allea ou ao autoemprego con carácter xeral, 

senón que para cada persoa se definirá unha ruta, tomando como referencia as 

súas actitudes e aptitudes particulares.

 As experiencias desenvólvense en conxunto con entidades locais, máis 

coñecedoras da realidade laboral do contorno no que se vai traballar e máis 

próximas ás persoas demandantes, de xeito que a fundación achega o 

coñecemento das metodoloxías e as entidades conveniadas o coñecemento da 

realidade sociolaboral.

 Os resultados acadados en relación á inserción laboral das persoas participantes 

nas lanzadeiras de emprego e emprendemento poñen de manifesto a validez da 

metodoloxía, sendo substancialmente maiores aos valores medios.

Cofinanciado por:

BOA PRÁCTICA

Escolas de Segunda Oportunidade (E2O) en 

España

Entidade promotora:

Asociación Española de Escuelas de Segunda Oportunidad

http://www.e2oespana.org/

Descrición da práctica:

As Escolas de Segunda Oportunidade procuran achegar soluciones concretas, acaídas e 

eficaces para a inserción laboral de persoas mozas sen emprego nin titulación (as persoas 

denominadas comunmente "ninis"). Para isto, a partires dunha iniciativa europea, en España 

se ten desenvolvido un modelo nacional recoñecido, innovador e vinculado co sector 

empresarial, apoiado polas institucións públicas que, cun modelo pedagóxico baseado en 

itinerarios personalizados, procura reforzar as competencias básicas e laborais xunto co 

ámbito empresarial, e con especial atención ás situacións de vulnerabilidade.

Cofinanciado por:

ASPECTOS RELEVANTES DA BOA PRÁCTICA

 As Escolas de Segunda Oportunidade centran a súa actuación nun dos colectivos 

con maiores dificultades para acceder ao emprego (os “ninis”), e cun maior risco de 

quedar excluídos do mercado laboral en idades temperás.

 Parten dunha iniciativa europea recoñecida polas administración públicas e cunha 

proposta de metodoloxía innovadora e homoxénea para aplicar non só en todo o 

territorio español, senón todo ao longo de Europa.

 En España, a experiencia das Escolas de Segunda Oportunidade encádrase dentro 

do Programa Nacional de Garantía Xuvenil, polo que dispón do financiamento 

necesario para levar adiante as súas actividades e propostas.

 Existe unha asociación a nivel estatal (a Asociación Española de Escolas de 

Segunda Oportunidade) que pode fornecer non só información acerca da 

metodoloxía e resultados, senón tamén asesoramento e formación a aqueloutras 

entidades interesadas en poñer en marcha iniciativas deste tipo en España.



Boas prácticas en materia de formación para o emprego 25

Cofinanciado por:

BOA PRÁCTICA

Formación Profesional Dual para o emprego 

en Esmet Escola Profesional

Entidade promotora:

Fundación Amadip Esmet

http://www.esmentescola.es/ 

Descrición da práctica:

As persoas demandantes interesadas en participar neste programa de FP Dual proveñen 

das accións de orientación laboral que realiza a Fundación Amadip Esmet, onde se 

seleccionan tras unha primeira entrevista persoal de cara a valorar o seu compromiso e 

responsabilidade, xunto cunha valoración de competencias sociolaborais, de idiomas e de 

actitude. As relacións entre as partes xestiónase do seguinte xeito:

Escola – Persoa

Compromiso

Escola – Empresa

Acordo

Empresa – Persoa

Contrato formación

Cofinanciado por:

ASPECTOS RELEVANTES DA BOA PRÁCTICA

 Na Formación Profesional Dual, unha parte do programa formativo se desenvolve 

na aula e outra parte do mesmo, independente da anterior, realízase no centro de 

traballo, co seu propio programa e as súas actividades avaliativas. Superando 

ambas partes, a persoa pode lograr o seu título.

 Non se trata pois de prácticas en empresas, senón de desenvolver na empresa 

parte do programa formativo, empregando os recursos da empresa, con titores 

seleccionados e formados de entre o persoal desta e con avaliacións que estes 

levan a cabo en función do desempeño da persoa.

 Esmet Escola ofrece formación para a cualificación do persoal da empresa como 

titor, o que supón un aliciente para as empresas interesadas.

 Tras a filtraxe inicial realizada pola escola, é a propia empresa a que selecciona á 

persoa a integrar na acción formativa dual de entre todas as posibles candidatas 

dispoñibles.

Cofinanciado por:

BOA PRÁCTICA

Proxecto Talent at Work de Universia 

e o Human Age Institute

Entidade promotora:

Universia - Human Age Institute

http://www.talentatwork.es/  

Descrición da práctica:

A súa finalidade é mellorar as competencias e a empregabilidade das e dos universitarios, 

desenvolvendo nas universidades xornadas de encontro entre profesionais de recursos 

humanos e empresarios adheridos ao proxecto e estudantes, para que comprendan o que 

hoxe en día demanda o mercado laboral, ao tempo que ofrecen unha visión práctica do 

panorama laboral que se complementa con formación ás persoas asistentes para axudarlles 

a incorporarse con éxito no mercado laboral a través de obradoiros prácticos sobre currículo 

2.0 e o elevator pitch. 

Cofinanciado por:

ASPECTOS RELEVANTES DA BOA PRÁCTICA

 A posta en contacto de estudantes universitarios próximos a incorporarse ao 

mercado laboral e profesionais de empresa do ámbito dos recursos humanos, nun 

contorno de clima distendido e informal, dálles a posibilidade de coñecer de 

primeira man a realidade do mercado laboral e o que as empresas están a procurar 

en perfís como os seus, de alta cualificación.

 Esta valiosa información acerca do mercado laboral, compleméntase con formación 

de carácter práctico baseada en obradoiros, nos que se traballa o uso das redes 

sociais e a Internet 2.0 para a procura de emprego e o posicionamento profesional 

por unha banda, e a capacidade de realizar presentacións comerciais eficaces 

breves e sintéticas mediante a técnica do elevator pitch.

 Ao ser xornadas itinerantes e celebrarse nas universidades, permite ás persoas 

participantes unha maior accesibilidade, ao tempo que a realización das mesmas 

nun contorno de maior seguridade persoal e confianza.

Cofinanciado por:

BOA PRÁCTICA

Proxecto Jumping Talent de 

Universia

Entidade promotora:

Universia

http://www.universia.es/ 

Descrición da práctica:

Realízase unha edición con carácter anual deste gran proxecto de emprego a nivel nacional, 

no que participan 12 das empresas máis importantes do noso país para captar o mellor 

talento universitario. Os perfís que as empresas participantes procuran neste programa, no 

que só participan estudantes seleccionados, céntranse tanto en perfís de negocios (ADE, 

Económicas, Dereito, Mercadotecnia, Xornalismo, RRHH...) como en perfís Técnicos 

(Telecomunicacións, Informática, Telemática, Organización Industrial, Matemáticas, 

Estatística, Arquitectura, Farmacia, etc.).

Cofinanciado por:

ASPECTOS RELEVANTES DA BOA PRÁCTICA

 As empresas participantes xeran previamente unha bolsa de emprego real dos 

perfís que teñen interese en contratar, polo que as persoas que resulten 

seleccionadas para participar no proxecto saben que teñen unhas grandes 

posibilidades de inserirse laboralmente.

 As persoas interesadas en participar deben inscribirse no programa e, con 

posterioridade, desde a rede Universia realízase un proceso de selección para 

buscar ás persoas candidatas que terán a oportunidade de asistir ao evento 

principal do programa, no que se realizarán os encontros coas empresas e os 

procesos de selección, asegurando que estas persoas se axustan aos perfiles 

desexados

 O número de persoas admitidas por edición varían en función do número de postos 

ofertados polas empresas, pero en todos os casos se esixe un alto nivel de Inglés 

(nivel C1) e ter realizado estadías no estranxeiro.

Cofinanciado por:

Ausencia de prácticas innovadoras ou de referencia claras entre os polígonos

industriais en España no tocante aos servizos de valor nos eidos do emprego, o

emprendemento e a formación para o emprego

Se teñen analizado actuacións que no eido do emprego, o emprendemento e a formación para o

emprego se realizan nos principais polígonos industriais en España, sen que existan actuacións

especialmente innovadoras nestes ámbitos.

Neste sentido, coa excepción dos polígonos xestionados baixo a coordinación da EGAZ Txorierri, que

se constitúe como o referente máis claro neste sentido, os servizos ofrecidos desde as entidades de

xestión dos polígonos empresariais no marco do emprego, o emprendemento e a formación para o

emprego enmárcanse no que se poderían denominar servizos "clásicos", que se atopan

amplamente estendidos por toda a xeografía española e que non achegan valor adicional sobre as

actuacións que xa se están a desenvolver por parte da Asociación de Empresarios do Polígono de

Sabón.

Cofinanciado por:

Ausencia de prácticas innovadoras ou de referencia claras entre os polígonos

industriais en España no tocante aos servizos de valor nos eidos do emprego, o

emprendemento e a formación para o emprego

Así, o máis frecuente é atopar guías e manuais de apoio para o emprendemento ou para a procura

de emprego ou test para valorar o carácter emprendedor e, nalgúns casos, a dispoñibilidade no

polígono de espazos de incubación que, non obstante e pese ao seu emprazamento neste espazos,

adoitan ser xestionados por outras entidades como cámaras de comercio ou universidades.

36Boas prácticas para abordar no territorio. Conclusións

Cofinanciado por:

Escaso liderado dos polígonos empresariais á hora de abordar prácticas nestas

materias

A pesar de que os polígonos industriais acollen á grande maioría das empresas que participan en

servizos de valor no eido do emprego, o emprendemento e a formación para o emprego, son outras

as entidades alleas aos polígonos e ás súas entidades de xestión as que lideran estes proxectos.

Isto é especialmente relevante ao ter en conta que, en todos estes proxectos relacionados coa

intermediación entre oferta e demanda de emprego, a dispoñibilidade de empresas e das ofertas

de emprego que estas realizan sempre son o elemento máis escaso e crítico e, polo tanto, o máis

valioso e valorado na ecuación, o que daría ás entidades de xestión unha situación de maior forza

de cara ás necesarias negociacións para a posta en marcha do proxecto.

Por contra, na actualidade nestes campos o seu papel se limita a dar acceso ás súas empresas a

entidades sectoriais ou especializadas, sen aportar contidos adicionais nin recibir contraprestacións.

38Boas prácticas para abordar no territorio. Conclusións

Cofinanciado por:

Para afondar nas prácticas e servizos relacionados co emprego, emprendemento e

formación para o emprego é necesario establecer canles estables de colaboración coas

institucións de ensino superior

Tras analizar as experiencias de referencia incluídas na análise e despois de ver como a Asociación

de Empresarios do Polígono de Sabón ten establecido nos últimos anos as bases de relación cos

centros de formación profesional do seu contorno faise necesario, para afondar na implantación de

servizos de valor como os descritos, consolidar as vías de relación abertas co ámbito da formación

regrada no contorno do polígono industrial.

Desde xeito, máis aló de colaboración en proxectos puntuais, faise preciso desenvolver marcos

estratéxicos de colaboración entre as institucións educativas e a Asociación de Empresarios do

Polígono de Sabón, que permitan ter unha perspectiva de evolución e aliñe os esforzos que se

poidan desenvolver no eido do emprego e emprendemento e a formación para o emprego, xa sexa

por separado ou conxuntamente na procura de sinerxias.

Cofinanciado por:

Para afondar nas prácticas e servizos relacionados co emprego, emprendemento e

formación para o emprego é necesario establecer canles estables de colaboración coas

institucións de ensino superior

Estas accións de colaboración deben centrarse no ámbito da educación superior, xa que nela se

concentra o maior número de persoas próximas a incorporarse ao mercado laboral e, ademais, dáse

tamén a maior concentración de talento.

Considérase polo tanto a necesidade de contemplar tanto a centros de Formación Profesional do

Concello de Arteixo e outros limítrofes, como os centros e facultades dos diferentes campus cos que

conta a Universidade da Coruña (UDC), aínda que neste caso se ten identificado a Fundación da

Universidade da Coruña (FUAC) como vía preferente para o contacto e a coordinación, por ser esta

a entidade que ten a responsabilidade do contacto co mundo da empresa, sen descoidar a

transferencia de tecnoloxía.

Cofinanciado por:

Para afondar nas prácticas e servizos relacionados co emprego, emprendemento e

formación para o emprego é necesario establecer canles estables de colaboración coas

institucións de ensino superior

Desenvolver esta colaboración é a única vía para asegurar un axeitado fluxo de información en

ambas direccións, permitindo ás institucións de formación superior obter información de primeira

man en relación ás empresas e ao mercado laboral que lles permita mellorar o enfoque dos seus

estudos e, polo tanto, mellorar a empregabilidade dos seus estudantes; ao tempo que as empresas

do polígono empresarial poderán dispoñer de persoas profesionais cunha cualificación máis

axeitada ás necesidades actuais.

Dentro deste marco estratéxico debería definirse as liñas básicas de actuación en relación ás boas

prácticas descritas e que resulten de interese por parte da Asociación de Empresarios do Polígono

de Sabón, cunha previsión das actividades, pasos e prazos requiridos para a súa posta en marcha.



41Boas prácticas para abordar no territorio. Conclusións

Cofinanciado por:

4
Para achegar novos servizos de valor nas 

materia de emprego, emprendemento e 

formación para o emprego, é necesario ir máis 

alá no alcance da actual colaboración coas 

AA.PP.

Cofinanciado por:

Para achegar novos servizos de valor nas materia de emprego, emprendemento e

formación para o emprego, é necesario ir máis alá na actual colaboración coas AA.PP.

Unha vez que existe unha colaboración estable e fluída entre a Asociación de Empresarios do

Polígono de Sabón e as diferentes administracións públicas actuantes (especialmente a local e a

provincial) en materia de promoción empresarial, é o momento de levar esta colaboración e

implicación máis alá, logrando non só a súa participación senón a súa implicación na posta en

marcha de proxectos de referencia para o impulso ao emprego e o emprendemento no territorio.

Esta colaboración e participación conxunta é, como se ten evidenciado ao longo de toda esta

análise, esencial non só para poder abarcar o amplo alcance de moitas delas, senón tamén para

poder coordinar as actuacións que se realizan nestes ámbitos a nivel público e privado e optimizar o

uso dos recursos e do financiamento dispoñible, ao tempo que naquelas actuacións en que é

preciso (como no caso das Escolas de Segunda Oportunidade, por exemplo) confire a necesaria

lexitimidade.

Cofinanciado por:

Aproveitar a integración da Asociación de Empresarios do Polígono de Sabón en

estruturas de participación de ámbito superior para estender o alcance e efecto das

súas accións

O feito de estar integrada dentro da Coordinadora Española de Polígonos Empresariais (CEPE) como

parte da súa Xunta Directiva, ofrece á Asociación de Empresarios do Polígono de Sabón a

posibilidade de poñer de manifesto a necesidade de dinamizar as actuacións dos polígonos

industriais de España no eido do emprego, o emprendemento e a formación para o emprego,

asumindo o papel absolutamente protagonista que lle debe corresponder xa non só polo feito de

acoller estes polígonos á meirande parte das empresas do país e ser un contribuínte de primeira

orde á xeración de riqueza e emprego, senón como vía para evidenciar o compromiso coa

sociedade e a comunidade na que se asentan, onde o emprego e un problema de primeira

magnitude que require de toda a atención e o esforzo posible.

Cofinanciado por:

Aproveitar a integración da Asociación de Empresarios do Polígono de Sabón en

estruturas de participación de ámbito superior para estender o alcance e efecto das

súas accións

Igualmente, desde este contorno superior, resultará máis sinxelo identificar e levar á práctica

experiencias que recollan actuacións e servizos innovadores e de valor engadido nestas materias,

dos que actualmente adolece o conxunto de polígonos empresariais.


